
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Гражданаöн ас могъяс вылö вöр пуктасъяс ньöбöм-вузалöм кузя сёрнитчöм кырымалан пöрадок йылысь
Россия Федерацияса вöр кодекслöн 77 статья серти, "Государственнöй либö муниципальнöй киын кутан муяс вылын вöр пуктасъяс ньöбöм-вузалöм кузя сёрнитчöм йылысь" Россия Федерацияса Правительстволöн 2007 во июнь 26 лунся 406 №-а шуöм да "Коми Республика мутасын вöрöн вöдитчöм йылысь" Коми Республикаса Оланпаслöн 4 статья серти Коми Республикаса Правительство шуис:

1. Вынсьöдны Гражданаöн ас могъяс вылö вöр пуктасъяс ньöбöм-вузалöм кузя сёрнитчöм кырымалан пöрадок содтöдын индöм серти.

2. Тайö шуöмсö збыльмöдöм бöрся видзöдны Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр И.А. Поздеевлы.

Коми Республикаса Юралысь                                                              В.Торлопов

Сыктывкар

2007 вося октябр 31 лун

259 №

ВЫНСЬÖДÖМА

Коми Республикаса Правительстволöн 

2007 во октябр 31 лунся 259 №-а шуöмöн

(содтöд)

Гражданаöн ас могъяс вылö вöр пуктасъяс ньöбöм-вузалöм кузя сёрнитчöм кырымалан

ПÖРАДОК

1. Тайö Пöрадокыс регулируйтö гражданаöн ас могъяс вылö вöр пуктасъяс ньöбöм-вузалöм кузя сёрнитчöм кырымалöм кузя юалöмъяс (водзö – сёрнитчöм).

2. Сёрнитчöм кырымалöм могысь гражданин мöдöдö вöрöн вöдитчан юкöнын Коми Республикаса олöмö пöртысь власьт уполномочитöм органлöн ведомствоувса Коми Республикаса государственнöй учреждениеö вöрöн вöдитчан юкöнын Коми Республикаса олöмö пöртысь власьт уполномочитöм органса юрнуöдысь ним вылö "Коми Республика мутасын вöрöн вöдитчöм йылысь" Коми Республикаса Оланпаслöн 41 статья серти вöрöн вöдитчан могъяс да вöр заптыны артыштöм мындасö индöмöн шыöдчöм.
3. Тайö Пöрадоклöн 2 пунктын индöм шыöдчöм дорö сёрнитчöм кырымалöм вылö гражданин пуктö "Коми Республика мутасын вöрöн вöдитчöм йылысь" Коми Республикаса Оланпаслöн 42 статьяöн индöм документъяс.

4. Сёрнитчан бала дасьтöмыс вöчсьö вöрöн вöдитчан юкöнын Коми Республикаса олöмö пöртысь власьт уполномочитöм органлöн решение серти вöр пуктасъяс ньöбöм-вузалöм кузя ылöса сёрнитчöм форма вылö подуласьöмöн, мый вынсьöдöма "Государственнöй либö муниципальнöй киын кутан муяс вылын вöр пуктасъяс ньöбöм-вузалöм кузя сёрнитчöм йылысь" Россия Федерацияса Правительстволöн 2007 во июнь 26 лунся 406 №-а шуöмöн.
5. Вöрöн вöдитчан юкöнын Коми Республикаса олöмö пöртысь власьт уполномочитöм орган кырымалö сёрнитчöм бала дасьтöм йылысь решение примитан лунсянь 10 уджалан лун чöжöн сёрнитчöм.

6. Гражданаöн ас могъяс вылö вöр заптан мындаыс, мый индöма сёрнитчöмын, индыссьö гражданаöн ас могъяс вылö вöр заптан нормативъяс серти, мый урчитöма "Коми Республика мутасын вöрöн вöдитчöм йылысь" Коми Республикаса Оланпасöн.

Комиöдіс Афанасьева

2 336 пас 
